
Lëtzebuerg, den 05/06/2024

Här President,

Sou wéi den Artikel 80 vun eisem Chambersreglement et virgesäit, bieden ech Iech, dës
parlamentaresch Fro un d’Ministere fir den Interieur & Bildung, Kanner a Jugend
weiderzeleeden.

Mobbing a Cybermobbing si grouss Problemer an eiser Gesellschaft an an eise Schoule. Fir déi
Betraffe ka Mobbing zu laangfristege mentale Problemer féieren. Op der Bee Secure Helpline hu fir
d'Schouljoer 2022/2023 sech 101 Mannerjäreger oder hir Elteren an hirer Plaz fir Hëllef gemellt.

An deem Zesummenhang wéilt ech de Ministeren dës Froe stellen:

1. Kann de Ministère Zuele virleeën, wéi vill Fäll vu Mobbing a Cybermobbing u Mannerjäregen an
de leschte 5 Joer bei de Schoule (Primärschoule, Lycéeën, Maison Relaisen) selwer gemellt gi
sinn?

2. Kann de Ministère Zuele virleeën, wéi vill Fäll vu Mobbing a Cybermobbing u Mannerjäregen an
de leschte 5 Joer bei der Police gemellt goufen?

Mat déiwem Respekt,

